
 Məzmun xətti: 2.Formallaşdırma,modelləşdirmə,alqoritmləşdirmə və

                           proqramlaşdırma.
Əsas Standart: 2.1.Obyektin informasiya modelinin yaradılmasına dair

                           bacarıqlar nümayiş etdirir.                                                                                               
Alt Standart:    2.1.1. Obyektin informasiya modelini izah edir.
                           2.1.2. İnformasiya modelinin növlərini fərqləndirir.

                           2.1.3. Obyektin informasiya modelinin növlərini nümunələrlə

                           şərh edir.

Dərsin məqsədi:
                                Modellərə misallar göstərmək;

                                Obyektin informasiya modelini izah etmək;

                                Maddi modellə informasiya modelini fərqləndirmək;              

                                İnformasiya modelinin növlərini ayırd etmək;

                                Obyektin informasiya modelinin növlərinə aid nümunələr göstərmək.
Əsas anlayışlar:

                                 Model, maddi model, informasiya modeli,  modelləşdirmə.

Dərsin tipi:

                                İnduktiv.

İstifadə olunan iş formaları:

                                Bütün siniflə iş, qruplarla iş.

İstifadə olunan üsullar:

                                 Beyin həmləsi, müzakirə, təqdimat.

Fənlərarası inteqrasiya: 

                                A. t. – 2.1.2, T.i. – 1.2.1,  2.1.1
Təchizat:

                                İş vərəqləri, kompüter, proyektor, rəngli karandaşlar, vərəqlər.

Motivasiya  -  10 dəq
Müəllim şagirdlərlə salamlaşır və soruşur:

̶   Evinizdə hansı oyuncaqlar var?

Cavab:

̶  Kukla.

̶  Pultla işləyən maşın.

̶  Yumşaq ayı oyuncağı.

Müəllim soruşur:

̶  Bəs bu oyuncaqlar hansı obyektlərin oxşarlarıdır?

         Müəllim uşaqların cavablarını dinləyir və onlara  qısa video nümayiş etdirir. Videoda rəqs edən
 robot göstərilir. Nümayişdən sonra şagirdlərdən  soruşur: 

             ̶  Videoda rəqs edən nədir?

Cavab:
̶  Robot.

̶    Robotu hansı obyektə oxşadıblar?

Cavab:
  ̶ İnsana.

̶    İnsanın daha hansı oxşarlarını tanıyırsınız?

Cavab: maneken, fotoşəkil , heykəl.

Müəllim müxtəlif fikirləri qeyd edib tədqiqat sualını lövhəyə yazır.
Tədqiqat sualı: Obyektlərin belə təsvir üsulları bir-birindən nə ilə fərqlənir?

Tədqiqatın aparılması  - 10 dəq
 Müəllim şagirdləri  4  qrupa ayırır.Qruplara  iş  vərəqləri paylayır və onlara iş vərəqlərində
xassələri qeyd olunmuş obyektin adını yazmağı, şəklinl çəkməyi tapşırır.
İş vərəqləri 

	
	
	I qrup
	
	

	
	Obyektin xassələri
	Obyektin adı
	Obyektin şəkli
	

	
	1. Uşaqların siyahısı yazılır.
	
	
	

	
	2. Müəllim öz qeydlərini yazır.
	
	
	

	
	3. Uşaqların bilik səviyyəsini göstərir.
	
	
	

	
	
	
	
	


	
	
	II qrup
	
	

	
	Obyektin xassələri 
	Obyektin adı
	Obyektin şəkli
	

	
	1.Qırmızıdır.
	
	
	

	
	2. Çoxlu dənələri var. 
	
	
	

	
	3. Turşdur.
	
	
	

	
	
	
	
	


	
	
	III qrup
	
	

	
	Obyektin xassələri 
	Obyektin adı
	Obyektin şəkli
	

	
	1.Sürünəndir.
	
	
	

	
	2. Dili haçadır. 
	
	
	

	
	3. Zəhəri öldürücüdür.
	
	
	

	
	
	
	
	


	
	
	IV qrup
	
	

	
	Obyektin xassələri 
	Obyektin adı
	Obyektin şəkli
	

	
	1.İri vərəqlərə çəkilir.
	
	
	

	
	2.Dövlətlərin, şəhərlərin, çayların yerləri göstərilir. 
	
	
	

	
	3. Azərbaycan tarixi (Ata yurdu) dərsində istifadə edilir.
	
	
	

	
	
	
	
	


Məlumat mübadiləsi və müzakirə  -  12 dəq
Hər qrupun nümayəndəsi işi təqdim edir.Qruplar cədvəl, nar, ilan və xəritə şəkillərini nümayiş

 etdirirlər.Məlumat mübadiləsi baş verir. Müəllim və digər qrupun nümayəndələri çıxış edənlərə aşağıdakı
 sualları verirlər.

                 ̶  Obyektləri hansı formalarda  təsvir etdiniz?  Bu təsvirlər ayrılıqda obyekt haqqında tam 

təssəvür verirmi?  Kompüterdə hər hansı obyekti təsvir etmək olarmı?

Ümumiləşdirmə, nəticə  -  8 dəq 
Müəllim şagirdlərin cavablarını ümumiləşdirir və onlarla birlikdə belə nəticəyə gəlir:

Obyektlərin belə təsvirləri  model adlanır.Əgər modelin müəyyən həcmi varsa, belə model maddi model adlanır. Məsələn, qlobus, oyuncaqlar, robot və s. Sözlərlə , yəni hərfi işarələrlə, şəklini çəkməklə,sxem və cədvəllə  verdiyimiz model isə informasiya modeli adlanır. Özümüz də bilmədən biz gündəlik həyatımızda çoxlu informasiya modelləri ilə rastlaşırıq. Məsələn, dünya xəritəsi yer kürəsinin sxem ilə verilmiş informasiya modelidir. S. Vurğunun “Azərbaycan” şeiri doğma vətənimizin mətn şəklində verilmiş informasiya modelidir.Təsviri incəsənət dərsində çəkdiyiniz rəsmlər müxtəlif obyektlərin şəkil formasında  modelidir.Gördüyünüz kimi obyekti təsvir etmək, öyrənmək üçün müxtəlif yollardan istifadə edirik. Yəni müxtəlif modellər yaradırıq. Bir modeldən obyektin formasını öyrənirik, başqasından hərəkətləri haqqında informasiya alırıq. Hər bir model vasitəsilə biz obyektlərin bütün xassələrini deyil yalnız bəzi xassələrini əks etdirə bilərik.  Obyektlərin müxtəlif təsvir üsüllarının qurulması modelləşdirmə adlanır.Siz qrup üzrə tapşırığı yerinə yetirərkən əslində modelləşdirmə ilə məşğul olurdunuz. 

Müəllim dərsin əvvəlində verilən suala qayıdır və informasiya modelinin növlərinin fərqlərini şagirdlərlə birlikdə aydınlaşdırır.

                                                         Yaradıcı tətbiqetmə  -  2 dəq
          Müəllim şagirdlərə rəngli vərəqlərdən, karandaşlardan, və s. istifadə etməklə
Müxtəlif modelləri qurmağı tapşırır.

Qiymətləndirmə  -  3 dəq
	 Dərs zamanı müəllim cədvəl üzrə qrupların işini qiymətləndirir:

№

Əməkdaşlıq

Dinləmə
Nizam-intizam

İşin düzgün yerinə yetirilməsi və tamamlanması

Ümumi nəticə
I qrup

II qrup

III qrup




	Müəllim dərsin şagirdlər tərəfindən nə dərəcədə mənimsənilməsini təyin etmək üçün meyar cədvəli hazırlayır. Dərsin bütün mərhələlərində  şagirdlərin aktivliyini izləyir və cədvəldə qeydlərini yazır.

Meyarlar:  1. Obyektin maddi modeli ilə informasiya modelini fərqləndirir.

                     2. Obyektin informasiya modelini izah edir.

                     3. İnformasiya modelinin növlərini fərqləndirir.

                     4. Obyektin informasiya modelinin növlərini nümunələrlə şərh edir.

№

Şagirdlərin soyadı və adı

Meyarlar üzrə müəllimin qeydləri

1

2

3

4

1.

2.

3.

Ev tapşırığı: Bir neçə obyektin informasiya modellərini hazirlayın.


Diqqətinizə görə təşəkkür edirəm. 

